
PAULO ME NIINACE LETA

TESALONIKA ATRUNGA
BINAME BIME BAU ME

1 Cane Paulo, Siila piiyepu Timoti cama,
yoogdarendnogo weeme bau me lui cina inajininige
Keriso me dtrunga biname bime ingle cabu
Tesalonika babo cewe je. Weene mime Aceji
Babe me biname gemi, cuta piiyepu Yeesu Keriso
weeme Yageyame gyene.

Acejiyame me miiji te weeme cabu lenajame
piiyepu tabe weebibine poode ceerame.

Tesalonika Cewe Atrunga Biname bime Ireclota
Apu Gyene

2 lyeta padare cine liba Acejiyame bau
irecu latumutdnogo, cine cuta weeme tddpume
yaawejanogo, pilyepu teebine eso mene
yaacaranogo weeme taapume.

3 Cine weebibine ngene jipecni-ninago Ace-
jlyame mime Babe me opo gaabe je, weeme
atrunga te lipu laboclomtuge miiji mule cama.
Cine ngene jipecnininago weeme singi lipu gyene
Yeesu Keriso tddpume, ingle weene baborage
kaakesea ituge wawena teeme tddpume, piiyepu
teeme acnenuta ne céngena jewagrijeniye.

4 Cime binamewale, cine umle gemi egd Ace-
jlyame te singi gyene weeme tddpume, piiyepu
weebibine itu jijacripi teeme binamewale me
abitame.

> Cine Miiji Mene Yeesu Keriso poto cidi me
weeme bau me saacanepesi, lica mene taatu ca,
yepa cuta kokre cama piiyepu Aceji Seemo cama.
Pepu pi cine pui mene ne yaaboclomtusi weeme
bau me ega toraca gyene. Weene umle gemi cime
ireclota lipu ge cine liba weene cama ituge lenaja,
peei lui weeme miiji tddpume.

6 Weene cime mule piiyepu Yageyame me mule
bine itu jadtutanemepeye. =~ Weene Miiji Mene
ne Aceji Seemo miji gege cama itu yaacatep-
eye, nganuge weene mdpu bine peei cabu ca
jddpdnemepeye.

7 Weeme miijirage ireclota cabu ca weene
toraca ireclota gaabe ne yaaboclomtuye iyeta
Makedoniya piiyepu Akaya gawe dtrunga biname
bime bau me.

8 Yoo, lica Makedoniya piiyepu Akaya probins
cabu taatu, yepa iyeta poto ta biname cina umle
labitininusi Miiji Mene Yageyame poto cidi me
weeme miijirage mule name pi. Biname cina
mene ituge datecija weeme Acejiyame bau me
atrunga poto cidi me, peei name pi cime nuuja
mene lica gyene peei tddpume.

9 Iyeta pui biname cina mene jaajananusi
weene lipu cibibine itu niwablipeye, siige weeme
uuje cabu ca latatrongdripeye Acejiyame bau me,
naace tddpume weene Acejiyame ne awejename,
lui gyene toraca piiyepu ireclota cama,

10 piiyepu teeme Bigrd ne awagrijame
cabucewe ca diname. Peei lui Yeesu Keriso sine,
tabe lui ne erpinantuji budre cabu ca. Yoo, Keriso
te mibibine nisecrdrenininige mépu cabu ca lui
te cire tadepi, Acejiyame liba niiya mule biname

bine cirege ablaweja.

2

Paulo me Kaakesea poto cidi me Tesalonika
Cewe cabu je

1 Cime binamewale, weene weemimu umle
gemi egd cime otni weeme bau me papa me lica
labitepi.

2'Weene umle gemi cine mépu ireclota piiyepu
dcneca lipu itu jadpdnepesi Pilipi babo cewe cabu
je. Cine puma cita ca weeme bau me naclepi.
Yoo, puma poto biname cina singi ge cime mene
iibaname, yepa mime Acejiyame te cibibine kokre
itu nicaripi Miiji Mene weebibine jajanename.

3Yoo, cineliba biname bine jaajananemusi Miiji
Mene ne acatame, cine walya mene lica jiicemusi.
Cime ngenecu muge lica piiyepu toraca birige,
piiyepu cine lica abitendnogo nuuja biname ne
angletnejame.

4 Iyeta padare cine jiicemusi Acejiyame lui
mene tddpume singi, ingle tabe cibibine ituge
apicetnera, piiyepu cime toraca ngene atwana itu
jepanuji, piba ai kaakesea nicérininuji Miiji Mene
Yeesu Keriso poto cidi me jajanename. Cine mene
licajaajananemusibiname cina singi dbitame cime
tddpume, yepd Acejiyame te singi dbitame, lui te
cime ngenecu nipicnantinuge.

5> Yoo, weene umle gemi egé cine weebibine lica
itu owe iswipago, piiyepu Acejiyame umle gyene
ega cine lica Miiji Mene jaajananemepesi gwidape
pdpanename weeme bau ca.

6 Cine nuuja singi lica ge awepyeraja papaname
weeme bau ca, coo nuuja biname bime bau ca.

7 Cine Keriso me dtyepdneji biname gami, peei
name pi cine miiji ge weebibine jaji cime singi
gwidape ceerame, yepd cine pepu Aatinera lica
birige. Cine weebibine owelaamelame itu iti-
tydripago, epu pana mage te lipu teeme bagrd ne
cangena ire jaatwuge.

8 Peei weeme tddpume baborage singi name pi,
cine gege ge weebibine lica Acejiyame me Miiji
Mene jajanename taatu, yepa iyeta cime ireclota
cama jajanename. Cine pepu baborage singi ge
weeme tadpume.

9 Cime binamewale, weene  ngene
nipecnininiye cine lipu ime ca kaakesea ne
itu jaawenepesi kokre cama. Ciiye bimu cine
kaakesea bine cidngena jaawenemusi cime lenaja
tddpume, ingle cine singi lica ge weeme nuuja
ne mapu ceerame peei poto cidi me, pui padare
cine liba Acejiyame me Miiji Mene weebibine
jijananinusi.

10 Weene weemdmu umle ituge piiyepu Ace-
jlyame umle gyene egd cime mule weeme bau
me lui conocédco ge. Weene lui cina Acejiyame
ne ]aatrunguye cime mule weeme tadpume toraca
piiyepu cdngena ge.

11Weene umle gemi egd epu pana babe te teeme
bdgra bine lipu yadtitydremuge, cine weebibine
lyeta pepu itu itityaripago.

12 Cine weebibine ngenecu kokre itu jiwenipago
piiyepu nuuja taje ngenecu plowa me jiwenipago.
Cine jijananipago weene epu céngena lenajame
Acejiyame lipu ireclota tddpume singi, tabe lui

weebibine ituge jijdcra teeme jamyacu apaclyera
cabu lenajame piiyepu tabe te weebibine waade-
name.

13 Yoo, cine liba Acejiyame me mene weebib-
ine jijanipago, weene cdngena piba itecijipi, siige
yaacatepeye. Cine peei tddpume Acejiyame ne eso
yaacarusi. Weene peei mene ne itu yaacatepeye
egd Acejiyame me toraca mene gyene, lica biname
bime mene. Peei te kaakesea weeme cabu jaawe-
nanuge, lui cina dtrunga biname gemi.

14 Cime binamewale, ngena te itu labitepi Ace-
jlyame me &trunga ingle biname bime tdapume
Yuudea gawe cabu, peei te cuta weeme tddpume
ituge dbita, ingle weene iyeta lui Yeesu Keriso me
biname gemi. Poto weemerage biname cina wee-
bibine mépu ituge ceera, epu pana Israela biname
cina lipu Yuudea gawe dtrunga biname bine mapu
padare ituge ceera.

15 Yoo, sasarage poto Israela biname cina Ace-
jilyame me mename biname bine eglecimujisi; in-
gwe ca nuuja cina Yageyame Yeesu ne agli me
jewenujisi; piiyepu page poto cina cibibine mage
madpu nicdraninusi. Teepi Acejiyame me singi caco
mule bine jaawenemusi, cuta piiyepu cubuyame
me labitininusi iyeta biname bime tddpume.

16 Teepi cuta cibibine iibaname labitininusi, cine
liba gawe maramara biname bine jaajananemusi
teepi lipulipu teeme niiya cabu ca asecrerame.
Pepu pi teepi teeme niiya mule bine babo jaawen-
emusi, siige page teeme mépu daremu te tadenige
Acejiyame bau ca.

Paulo Singi Ge Teebibine Angrdrame

17 Yoo binamewale, cine liba weebibine itu ib-
malipago matikold padare poto drowd biname
name pi, cine mage ngene jipecnipago, piiyepu
bucurage padare cine lapicnantipago weebibine
dngrdrame, yepa &blicdco ge. Nganuge cine cud-
ecewe weeme bau ca, cime ngene atwana lui
weeme cabu sine.

18 Cine baborage singi puga ge weebibine
angrarame. Bucurage gadbu cane Paulo te
lapicnantune weeme bau otnime, yepa Satani
te cime gaabe cabu larmenutanuge.

19 Yoo, weeme bau ca cine ngenecu gege
jddpdnusi. Weene peete nemi lui poto cidi me
cine mene cire jiicepesi mime Yageyame Yeesu
me opo gaabe je, tabe liba cire tacnenutepi, ega,
“Cime kaakesea cabu ca biname age temi.” Weene
peei abasecretna cabu cirege.

20 Toraca, weene peete nemi cibibine ngenecu
gege me lui cina niweninininuye. Weeme &trunga
cabu ca cime kaakesea te miiji me labituge.

3

1Yoo, cime singi te baborage itu ldbitepi mene
dtecijame weeme poto cidi me. Peei name pi cine
mene jaatranepesi cine neeneni cina ama lena-
jame Atena cewe cabu je,

2 piba Timoti ne dtyepame peeyeme weeme bau
me. Timoti mime biname gyene. Tabe lui Ace-
jilyame me kaakesea cine cama jaawenuge Miiji
Mene Keriso poto cidi me jajanename. Yoo siige,
cine teebine itu jdatyepepesi weebibine atityerame
weeme dtrunga kokre wawename,

3 piba weeme nuuja te dtrunga gaabe ne lica
abmala, mépu ne liba jddpanuge. Yoo, weene
umle gemi egd Acejiyame te singi mine mépu cabu
matikold lenajame mime dtrunga ne kokre wawe-
name.

4 Cine liba weene cama ituge lenaja, cine ni-

indce gaabe itu jijipago egd mine médpu padare ne
pagege pdpana. Siige, weene page umle gemi egd
pepu pana ituge abita.

5 Peei name pi cane Timoti ne itu jaatyepepene,
ingle cane baborage singi ge mene Aatecijame
weeme dtrunga poto cidi me. Cane ngenecu mépu
ge egd pui angletneja biname Satani te pama wee-
bibine itu ingletndjipi iyeta cime kaakesea weeme
cabu sabe wawename.

6 Yoo siige, Timoti bii tacnenutige gege
mene cama, egd weene Acejiyame ne camu
jitrungeniye, cuta piiyepu weemeweme owecu
labitaniniye. Tabe cuta nijinige egd weene cibibine
gege cama ngene nipecnininuye. Tabe nijinige
egd weeme singi cibibine opo papdname lui epu
gyene cine lipu singi opo pdpaname weebibine.

7 Binamewale, iyeta cime méapu piiyepu ngene
cewe oocanena cabu, page cine ngenecu plowa bii
jepénisi weeme poto cidi me, ingle weeme Keriso
bau atrunga miji pi.

8Yoo, page cime ireclota toraca miijirage gyene,
weene liba Yageyame cabu kokre cama imye-
mutenininige.

9Yoo, cine lipulipu Acejiyame ne ibibirage eso
ceerame, ingle page cime ngenecu gege baborage
gyene teeme opo gaabe weeme name pi!

10 Ciiye bimu cabu cine Acejiyame ne eweja-

nenisi ega cine weebibine papaname piiyepu ceer-

ame weene lui tidpume singi weeme atrunga kokre
me wawename.

11 Mime Aceji Babe piiyepu mime Yageyame
Yeesu, cine teebibine aawejanenisi gaabe
amacetndjame cine weeme bau otni-me.

12 Cine singi gemi Yageyame te weeme singi
ne baborage wawename weeme yepdyepd bime
tddpume cuta piiyepu iyeta nuuja biname bime
tddpume. Weeme singi nuuja biname bime
tddpume piba yepd pana pa labitepi cime singi
te lipu baborage gyene weeme tadpume.

13 Tabe ngenecu kokre pa icdripi, piba mime
Yageyame Yeesu te liba cire tacnenutepi iyeta
teeme conocidco biname cama, weene piba epu
cico piiyepu conocédco cirege, weene liba mime
Aceji Babe me opo gaabe je cire niclajutipi.

4

Acejiyame Apu Ireclota Tadpu Myene Singi

1 Cime binamewale, cine weebibine ituge jaji
Acejiyame te lipu ireclota mule tddpume singi, pi-
iyepu cine umle gdmi egd weene pepu mule ne
ituge acata. Page cine weebibine céngena itemli-
ninago piiyepu jijaninago Yageyame Keriso me
ngii cabu, weene puiireclota mule ne ceramubabo

me wawename. o _ .
2Ingle weene umle gemi lui mene cine weebib-

ine ituge jaji ireclota mule poto cidi me, ega peei
mene lui Yageyame Yeesu bau ca gyene.

3 Agesa Acejiyame me singi weeme tddpume:
Tabe singi gyene weene weeme ireclota iyeta

teeme cabu acraname, piiyepu iyeta sargi mule
bine dgyemame.

4 Weene yepdyepd cina miiji umle abitineye lipu
gyene coga awadreca conocico piiyepu ajiri céco
mule ca,

5 piba weene niiya singisingi lica labitininuye,
epu pana biname liiyepu lui cina Acejiyame umle
lica gemi.

6 Weeme nuuja te gonerage teeme atrunga bi-
name ne niiya jaawenute teeme coga awepléicita
ca, ingle Yageyame te mapu daremu cirege ceera
biname ne lui te pepu mule ne jaawenuge, cine
lipu weebibine ituge umle cama jaji.

7Yoo, Acejiyame mibibine lica ituge &jacra sargi
mule wawename, yepda teeme conocdco biname
lenajame.

8 Peei name pi lui te ai mene jadgyuge, tabe lica
biname ne dgyi, yepa Acejiyame ne jadgyuge, lui te
weebibine Aceji Seemo icérinininuge.

9 Yoo, cine lica mene yoogarenago owecu poto
cidi me weeme dtrunga binamewale bime tdapume,
ingle weene peei abiberdja ituge acata Acejiyame

bau ca.

10 Pijyepu toraca gyene egd weene owecu cama
jaawenemuye iyeta weeme atrunga binamewale
bine ai Makedoniya probins cabu je. Page cine
singi gemi weene weeme owecu mule ne cerdmu
babo me wawename.

11 Weene miiji ngene atwanena bojicu lena-
jame, poto bime mule cabu gone papa labrabic-
ninuye, cuta piiyepu weeme singi gwidape bine
weemdmu kaakesea cabu ca jddpinemuye, cine
lipu weebibine ituge jaji.

12 Piba weene lica nuuja biname bine tinerdja,
cuta piba nuuja biname lui dtrunga biname lica
gemi, teepi weebibine opo gaabe me icranininusi.

Mime Yageyame me Acnenuta poto cidi me

13 Cime binamewale, cine singi weebibine
toraca umle wawename biname poto cidi me, lui
cina ai ireclota cabu ca ituge apira. Piba weene
ngenecu mépu lica birige, epu biname liiyepu lui
cina lica jewagrijenisi ingwe ca ireclota ne.

14 Mine jaatrungusi egd Yeesu tabe budre ge, pi-
iyepu budre cabu ca itu arpinantuji, peei name pi
mine cuta jdatrungusi ega lui biname cina atrunga
camaituge budre dbita, Acejiyame teebibine Yeesu
cama gigri cire yaawademepi teeme acnenuta
padare cabu.

15 Ai lui Yageyame me abiberdja mene gyene
cine lui jijenininago. Mine lui cina ireclota cabu
ninajininige Yageyame me acnenuta bimu cabu,
lica niinédce gaabe me dbita mime atrunga biname-
wale cabu ca lui cina ai ireclota cabu ca ituge
apira.

16 Yoo, pui bimu cabu Yageyame te babo tage
ca mene cirege jaji, cuta piiyepu babo mename
seemo me tagepogogo puma cirege, pilyepu Ace-
jlyame me moole pana gwidape te cirege angi,
piba Yageyame te teemamu cire tdinepi cabucewe
ca gawe mameta me. Piba Keriso ne atrunga bi-
name lui cina ai ireclota cabu ca ituge apira, teepi
budre cabu ca cire tarpindripesi.

17 Piba mine lui cina ireclota cama cirege, Ace-
jiyame te mibibine piiyepu teebibine iyeta cire
niwadipi carbe cabu me mime Yageyame cama

opopa dyime puma lamlecu je buuwemope cabu.
Siige, mine Yageyame cama piba gigri ninajinin-
uge iyeteta ngdlu céco.

18 Yoo, weene peei mene lajananinuye ngenecu
miiji me abitame.

S

Weene Miiji Amacetndjdneji Lenaja Mime
Yageyame me Acnenuta tadpume

1 Binamewale, cine bucurage mene lica
yoogdrenisi mime Yageyame me acnenuta bimu
piiyepu padare poto cidi me,

2 ingle weene umle ituge &bita egd mime
Yageyame liba cire tacnenutepi biname cina célu
te cirege ati, epu pana teepi cdlu te lipu jadtemuge
ero biname te liba krokeciiye cabu tatyaramtuge.

3Yoo, biname cina liba cire jiicepesi egd, “Cewe
bojacugyene, mine cdngena gemi,” piba taatu teepi
baborage mépu ne cirege pdpdna. Pui mépu te cire
tatyaramtepi, epu pana pita te lipu tatyaramtuge
magebi te iigydrame liba ldbituge. Biname cina
licarage uucratna peei mépu cabu ca.

4Yep4, cime binamewale, weene lica krokeciiye
cabu inajininige, peei name pi pui bimu te wee-
bibine lica epu pana célu te jitinuge ero biname te
liiyepu.

5> Yoo, mine lica gemi epu biname pana lui cina
ciiye me krokeciiye cabu yaacrajuge, yepa mine
iyeta lui epu pana gemi bimu me apaclyera cabu
lui cina ninajininige.

6 Peei name pi mine miiji cdngena ireclota lenaja
conocdco ngene atwana cama, piiyepu lica nuuja
biname pana liiyepu lui cina ute pana lenaja.

7Yoo, ciiye cabu biname cina ute waagraruge,
cuta piiyepu ciiye cabu nuuja cina sice buduma
pana waatninusi.

8 Yepd, mine bimu me apaclyera cabu waatni-
nago, peei name pi mine miiji cdngenarage lenaja.
Mine mime singi yaacranusi Acejiyame bau me
piiyeputeebine cdngenajdétrungu-si. Peeiluimime
seemo taddpume epu pana dlyenga gwidape birige
mime tddpe tddpume. Mine cingena ]ewagn]emsl
pui padare ne Acejiyame liba mibibine cirege
waadena. Peei awagrija lui mime tadpume epu
pana dlyenga gwidape birige mope tadpume.

9 Acejiyame te mibibine nijacrininuji lica mépu
daremu pipéiname, yepa iyeteta ireclota pdpaname
mime Yageyame Yeesu Keriso me atityera name pi.

10Tabe te budre ituge papana piba arpinantuji ai
ingle name pi mine ten cama ngdlu cico lenajame.
Mara pana lica gyene mine liba ireclota cama,
coo, mine liba ireclota ituge apira teeme acnenuta
padare.

11 Yoo, peei name pi weene yepdyepa bine iti-
tydremeye pilyepu ngenecu kokre ecéremeye, page
lipu jeweneneniye.

Paulo Teeme Leta ne Umleumle Mene ca Ermuji

12 Cime binamewale, cine céngena jijinago
weene teebibine niindce gaabe me wawename
lui cina Acejiyame me kaakesea weeme &trunga
ingle cabu céngena jaawenusi, lui cina weebibine

iwadininusi piiyepu ibiberdjininusi Keriso me
ireclota gaabe cabu lenajame.

13 Yoo, teebibine opo gaabe me yaacranemuye
piiyepu baborage singilabitininuye teeme tddpume,
teeme kaakesea name pi. Weene iyeta poode
cama inajininuge.

14 Cime binamewale, cine weebibine céngena
jijinago egd ai mule bine wawenecame: Biname
bine yaablawdjemuye lui cina singi lica kaakesea
wawename; waluwdlu mule biname bine kokre
me jaawenuye; laatibi dtrunga cabu bleela birige,
teebibine yaatitydremuye; pilyepu iyeta biname
bine owelaamelame jaawenemuye.

15 Weene ire egd nuuja te gone niiya ne
jaawenute daremu awecnistame, teebine liba
niiya mule jaawenusi, yepa iyeta padare weene
lapicnantinuye weeme yepdyepd bine miiji mule
wawenecame cuta pilyepu iyeta biname bine
pepu miiji wawenecame.

16 Ngenecu gege inajininuge iyeta padare cabu;

17 piiyepu iyeta padare weene miiji Acejiyame
bau me mene iicemame;

18 cuta piiyepu nganuge weene lipu ireclota cabu
inajininuge, weene eso yddcaruye Acejiyame ne.
Yoo, Acejiyame te singi gyene weene peei mule
bine weeme ireclota cabu wawenecame, ingle
weene Yeesu Keriso me binamewale gemi.

19 Aceji Seemo lui kaakesea ne weeme cabu
jaawenuge, gone iibana teebine.

20 Biname te liba Acejiyame me tagepogogo
mene jiicemuge, gone teeme mene wata agyi, yepa
jaatecijuye,



1 Tesalonika 5:21 Xiv 1 Tesalonika 5:28

21jaatranuye egd nda toraca Acejiyame bau ca
gyene, coo lica. Lui miiji gyene, weene peei ne
joomluye,

22 yepd iyeta lui niiya gyene, peei bine
jaddgyemuye.

23 Acejiyame lui te mibibine poode nicérininuge,
cine teebine ewejanenisi tabe weebibine teeme
tddpume mara me wawename iyeta weeme ire-
clota ngalebora, piiyepu tabe weeme seemo,
trupa, piiyepu tdadpe bine cédngena ire atwime
weene epu cico dbitame mime Yageyame Yeesu
Keriso me acnenuta padare cabu.

24 Yoo, Acejiyame lui te weebibine ala
tisogleceninuge, tabe ai mule bine pa
jaawenemepi, ingle iyeta teeme mene tabe toraca
jaawenemuge.

25 Atrunga binamewale, cine singi weene Ace-
jlyame ne awejena cuta cime tddpume.

26 Tyeta cime binamewale peema sebore mene
cama jajecletndjineye.

27 Cane Paulo weebibine jijenininine Yageyame
me ngii cabu ai leta ne acnemame iyeta atrunga

binamewale bime bau me. )
28 Mime Yageyame Yeesu Keriso me miiji te

weeme cabu lenajame.
Cane ngii Paulo, cime mene ngélu peese.

